
						ਵਿਕੀਸਰੋਤ ਤੋਂ

					

					


					
					
					ਇਹ ਸਫ਼ਾ ਪ੍ਰਮਾਣਿਤ ਹੈ


ਕਲਗੀ ਵਾਲੇ ਦੇ ਝੰਡੇ ਦੇ ਹੇਠ ਆ ਕੇ,

ਜ਼ੁਲਮੀ ਰਾਜ ਪਲੱਟ ਕੇ ਰੱਖ ਦਿਤੇ।



ਛੱਕ ਕੇ ਮੁਰਦੇ ਭੀ ਜਿਸ ਨੂੰ ਅਮਰ ਹੋਏ, 

ਦਾਰੁ ਉਹ ਹੈ ਇਹ ਬੇ ਨਜ਼ੀਰ ਅੰਮ੍ਰਿਤ। 

ਭਾਵੇਂ ਛੱਕ ਕੇ ਤੱਕ ਬੇਸ਼ੱਕ ਲਵੋ, 

ਕਲਗੀ ਵਾਲੇ ਦਾ ਇਹ ਅਕਬੀਰ ਅੰਮ੍ਰਿਤ।



ਸਾਨੂੰ ਖੰਡੇ ਦੇ ਅੰਮ੍ਰਿਤ ਨੇ ਦਸ ਦਿੱਤਾ, 

ਧਰਮ ਯੁੱਧ ਵਿਚ ਖੰਡਾ ਚਲਾਈ ਦਾ ਕਿੰਞ। 

ਕੇਸ ਕੜੇ ਕਿਰਪਾਨ ਦੀ ਆਨ ਖ਼ਾਤਰ, 

ਨਾਲ ਖੰਡਿਆਂ ਸੀਸ ਕਟਾਈ ਦਾ ਕਿੰਞ। 

ਪਾਠ ਬਾਣੀ ਦਾ ਖੰਡ ਤੋਂ ਵੱਧ ਮਿੱਠਾ, 

ਆਪ ਕਰ ਕੇ ਹੋਰਾਂ ਕਰਾਈ ਦਾ ਕਿੰਞ। 

ਰਹਿਤ ਸਿੱਖੀ ਦੀ ਖੰਡਿਓਂ ਵੱਧ ਤਿਖੀ, 

ਰੱਖ ਕੇ ਹੋਰਾਂ ਨੂੰ ਰਖਣੀ ਸਿਖਾਈ ਦਾ ਕਿੰਞ।



ਤਰ ਗਏ ਸਭ ਸੰਸਾਰ ਦੇ ਸਾਗਰਾਂ ਚੋਂ, 

ਜਿਨ੍ਹਾਂ ਇਕ ਵੇਰੀ ਅੰਮ੍ਰਿਤ ਛਕਿਆ ਏ। 

ਜਿਨ੍ਹਾਂ ਰਹਿਤ ਰੱਖੀ ਸੋ ਅਮਰ ਹੋਏ, 

ਉਨ੍ਹਾਂ ਕਾਲ ਭੀ ਮਾਰ ਨਾ ਸਕਿਆ ਏ।



ਅੰਮ੍ਰਿਤ ਦਾਤਿਆ ਕਲਗੀਆਂ ਵਾਲਿਆ ਵੇ, 

ਤੇਰੇ ਅੰਮ੍ਰਿਤ ਦੇ ਕੌਤਕ ਅਪਾਰ ਵੇਖੇ। 

ਜਿਨ੍ਹਾਂ ਪਿਆਰਿਆਂ ਨੇ ਅੰਮ੍ਰਿਤ ਛਕਿਆ ਸੀ,










੪੯.

